
Үвл чилəд, хаврин 
эклц темдглҗəх цаг. Цуг 
əмтн , əмтə тоот байрлна. 
Цаhан сарин өмн өдрəс 
авн өрк-бүл болhнд боорцг 
эклҗ кенə. Боорцг эврəннь 
кев-янзарн олн –зүсн. 
Тедниг иигҗ нерəднə: 
тоhш, хавтха, хуц, темəн, 
җола, мошкмр, хорха, кит, 
шовун, шор.

ЦАГАН САР – хальмг улсин ончта байр



Цаhана өмн өдр, бидн ээҗтəhəн боорцг кенəвидн.
Ээҗ маднд зааҗ өгнə, бидн дуралhад кенəвидн. 
«Дееҗин боорцг кесн цагтан һуйрт өндг орулдм биш. 
Юӊгад гихлə, өндгнə уург хамг əмдрллə залһлдата 
темдг гиҗ мана өвкнр йорлдг бəəҗ. Һахан хорһ орулдм 
биш-бас цеерлдг. Һаха теӊгр үздго, һазр малтад йовдг 
авъяста» -  гиҗ ээҗ келв.



        1. Белгин боорцгуд хойр багд хувагдна:
 ик герин белг (нег хавтха, нег хуц, нег кит)  болн  бичкн герин белг (нег 
җола, нег мошкмр, һурвн шор белг, зурһан тоһш). Белгин боорцг салу һуйр 
элдəд кенə. Эн боорцгудыг тооһарнь цаһан утцнд келкəд, цаһалҗ одх герин 
тооһар диглнə. Ик герин белг – кен ахдан, бичкн герин белг – кен бичкндəн 
нерəдҗ өгдмн.
        2. Эдлврин боорцгт –темəн, һалун, хорха, тоһш нань чигн олн кев-
зүстə боорцгуд орна. 



       Цə – хотын дееҗ. Цаhан сарла  цə, боорцг, мах, 
толhа, шикр-балта дееҗд  тəвдмн. 



Цаhана сарин өмн өдр 

мана ээҗ хувц-хунран 

авдрасн hарhад, сергəнə.

 ϴрүн цəəhəр 
      мана аав цацл кенə: 
 «Окн теңгртəн! Аав-ээҗдəн! 
Һазр -  усндан!..»                                     



                   

            Зул өргəд, мөрглhн.
            Аав, ээҗ зулдан герл өгнə.
                                Зулдан цуhар мөргнəвидн.



•  Җил болһн иигҗ
Боорцг-тоһшан кеҗ.
 Цə – боорцгар
            дееҗəн өргҗ.
     Амулӊг менд               
                    бəəцхəй!

  

Цаhана цəəhəн ууҗанавидн. 
Аав йөрəҗəнə.



          Цаhан сарла мендллhнə авъяс.

  Гиичнр гер-гертəн орлцад
барун ханцан бəрəд: 
   -Үвлəс яhҗ hарвт? - 
гицхəнə.
  - Менд-амулңг! То бүрн, 
толhа  менд hарувидн!
    Танахн бийстн үвлəс яhҗ 
hарвт?
   - Гем уга. Менд-амулңг 
hарувидн!



            Зе бəрлhнə авъяс.
 «Зе күн, зееhəн бəртн!» –гиhəд келхлə, 
зеенрнь босад зе (неҗəд шиир) бəрдмн. Эн тоот 
бас нег хальмг улсин сəн хуучна авъяс.



              Цаhан сарин нəрəн давулнавидн…


